
Gururaja Saptatih

ಗುರುರಾಜಸಪ್ತತಿಃ

ವಿಜ್ಞಾನೈಕವದಾನ್ಯಂ ವಿಬುಧೈರ್ಮಾನ್ಯಂ ಕಲೇಶಮೂರ್ಧನ್ಯಂ .

ಶ್ರೀಮತ್ತ್ಯಾಗಾಧೀಶಂ ಗುರುಂ ಮಖೀಶಂ ಭಜೇತರಾಮನಿಶಂ .. 1..

ಯಾಗಾನಂದಿತದೇವೋ ರಾಗಾದೀನಾಮಗೋಚರಸ್ವಾಂತಃ .
ವಾಗಾಲಯಾನನಾಬ್ಜಸ್ತ್ಯಾಗಾಧೀಶಾಭಿಧೋ ಗುರುರ್ಜಯತಿ .. 2..

ಗದಿತಪದವಾಕ್ಯಮಾನಂ ಗಲದಭಿಮಾನಂ ಗಭೀರಮಹಿಮಾನಂ .

ಶಿಷ್ಯಾಣಾಂ ದಯಮಾನಂ ಗುಣಭೂಮಾನಂ ಗುರುಂ ಭಜೇಽಮಾನಂ .. 3..

ತರುಣಾವಿವೇಕಶೈಲೇ ಸ್ವರುಣಾ ತುಲ್ಯಾ ಕವಿತ್ವವಿಧಿಕಲ್ಯಾ .
ಗುರುಣಾ ವಿಹಿತಾ ಸುಹಿತಾ ಕರುಣಾ ಕಾಚಿತ್ ಕರೋತಿ ಮಯಿಖೇಲಾಂ .. 4..

ನ್ಯಸ್ತೇ ವಿಷ್ಟರವರ್ಯೇ ಧ್ವಸ್ತೇತರದುರ್ಮತಸ್ಥಬುಧಚರ್ಯೇ .

ಶಸ್ತೇ ಗುರುವರಚರಣೇ ಹಸ್ತೇ ಕೃತ್ವಾ ಕೃತಾರ್ಥ ಏಷೋಽಹಂ .. 5..

ಆಶಾಜಾಂಘಿಕಕೀರ್ತಿಃ ಪಾಶಾಪೋಹಾವಲೋಕನಿಜಮೂರ್ತಿಃ .
ಈಶಾವತಾರ ಏಕೋ ಧೀಶಾಲೀ ದೇಶಿಕೇಶ್ವರೋ ಜಯತಿ .. 6..

ದ್ವೈತಮತಧ್ವಂಸಕರಂ ಕೈತವರಹಿತಸ್ವಭಾವಜನಸುಲಭಂ .

ರೈತತಿನಿರಾಶಹೃದಯಂ ನೈತಮುದಾರಂ ಜಹಾಮಿ ಗುರುನಾಥಂ .. 7..

ಧೀಕೀಲಾಲಜಬಂಧೌ ಮೂಕೀಭೂತಪ್ರತೀಪಬುಧಘೂಕೇ .

ಏಕೀಭೂತದಯೌಘೇ ಕೋಕೀಭೂಯಾನ್ಮನೋ ಗುರುವರಾರ್ಕೇ .. 8..

ಅವಿರತಹವಿರಾಸ್ವಾದನಘುಮುಘುಮಿತಶ್ವಾಸಲಂಪಟಾ ಭೃಂಗಾಃ .
ಇತಿ ಮತಿವಿತಾರಿಗಲಗತರುದ್ರಾಕ್ಷಂ ದೇಶಿಕೇಂದ್ರಮದ್ರಾಕ್ಷಂ .. 9..

ಧ್ಯಾನಾರೂಢಮಹೇಶಾಜ್ಜ್ಞಾನಾನಂದಾಮೃತೌಘಘನಭಾವಾತ್ .

ದೂನಾ ಪರಮತವಿಬುಧಾತ್ ಕಾ ನಾಮ ಕಥಾ ಪರತ್ರ ಗುರುವರ್ಯಾತ್ .. 10..

ತ್ರೇತಾಗಾರನಿವಿಷ್ಟಂ ಪೀತಾತ್ಮೀಯಾವಬೋಧಸುಖಪೂರಂ .

ಘೃತಾಖಿಲದುರಿತೌಘಂ ಪಾತಾಸ್ಮ್ಯಕ್ಷ್ಣಾ ಕದಾ ನು ಪರಮಗುರುಂ .. 11..

ದ್ರಾಕ್ಷೇಕ್ಷುಮಾಧುರೀಣಾಮಾಕ್ಷೇಪಕಸೂಕ್ತಿಕರ್ಮಸು ಧುರೀಣಂ .

ಭ್ರೂಕ್ಷೇಪದಾಸಭೂಪಂ ವೀಕ್ಷೇ ವಿಜ್ಞಾನಶೇವಧಿಂ ಕಮಪಿ .. 12..

ಭಾಸಿತಸಿತತರಭಸಿತಭ್ರಾಜಿತವಪುಷೇ ಕವಿತ್ವವಿಭವಪುಷೇ .

ವಿದಿತರ್ಕೂಸಾಮಕಯಜುಷೇ ವಿನತಿರ್ಗುರವೇ ದಯ ಸಮುದಯಜುಷೇ .. 13..

1



ಗುರುರಾಜಸಪ್ತತಿಃ

ದಂಭಾದಿದೂರಹೃದಯಂ ಪುಂಭಾವಾಪನ್ನಶಾರದಾಸದೃಶಂ .

ಸಂಭಾವಯಾಮಿ ಚೇತಸಿ ತಂ ಭಾಸಾ ತುಲಿತಚಂದ್ರಶಿಶುಮೌಲಿಂ .. 14..

ವರತರಬಹುನಿಜಶಿಷ್ಯಂ ಸುರಗುರುಲಜ್ಜಾಕರಸ್ವವೈದುಷ್ಯಂ .

ವಿದಲಿತಧೀಕಾಲುಪ್ಯಂ ಹೃದಯೇ ಕಲಯನ್ ಪರಂ ಗುರುಮತುಪ್ಯಂ .. 15..

ವಿದ್ಯಾ ಖಲು ದೇಯಾನಾಂ ಹೃದ್ಯಾ ತದಮೂಂ ವಿತೀರ್ಯ ಸಾರ್ಥಾಖ್ಯಃ .
ಅದ್ಯಾಸೌ ಗುರುಮುಖ್ಯಶ್ಛಿದ್ಯಾದಸ್ಮಾಸು ದೃಷ್ಟಿವೈಮುಖ್ಯಂ .. 16..

ಕುಂಠಿತಕುಮತಗವಿದ್ವತ್ಕುಲಗರ್ವಂ ಕೂಲಮುದ್ವಹಕೃಪೌಘಂ .

ಕುಂದಾವಭಾಸಯಶಸಂ ಕುರ್ವೇ ಹೃದಯೇ ಗುರುಂ ಕುಟಿಲದೂರಂ .. 17..

ಮೋಹಂ ವಿಭಿದ್ಯ ಸಮ್ಯಕ್ ಸೋಽಹಂಬುದ್ಧ್ಯಾ ಶಿವಂ ಹೃದಿ ಭಜಂತಂ .

ದೇಹಂ ಚ ವಿಸ್ಮರಂತಂ ಕೋಽಹಂ ಕುಕ್ಷಿಭರಿರ್ಗುರುಂ ಸ್ತೋತುಂ .. 18..

ಶಾಂತಂ ಶಿವಮಿವ ಭಾಂತಂ ಪರಿಹತಜಾಂತಂ ಪಲಾಯಿತಧ್ವಾಂತಂ .

ಕಾಂತಂ ವಿಮಲಸ್ವಾಂತಂ ಭಜೇ ನಿತಾಂತಂ ಬುಧೀಕೃತಭ್ರಾಂತಂ .. 19..

ದಾಸಾಯಿತಾವನೀಪಂ ಜಿತನಲಿನೀಪಂಯಶೋಭೃತದ್ವೀಪಂ .

ಧ್ವಾಂತನಿವಹಪ್ರದೀಪಂ ಧುತನತತಾಪಂ ಭಜೇ ಕಮಪಿ ದೀಪಂ .. 20..

ಅಜ್ಞಾನಾಪ್ರತಿಹರಣಂಯಜ್ಞಾನಾಂ ಸುಹಿತಹಿಮಕರಾಭರಣಂ .

ವಿಜ್ಞಾನಾರ್ಥಿಷು ಶರಣಂ ಪ್ರಜ್ಞಾನಘನಂ ಪ್ರಣೌಮಿ ಗುರುಚರಣಂ .. 21..

ಏಷಾ ಕಾಚನ ನಿತರಾಂ ತೋಷಾಯಾಸ್ಮಾಕಮಸ್ತು ಶಶಿಲೇಖಾ .. 22..

ಪರಿತಃ ಪರಿಹೃತಪಂಕೋ ಭರಿತೋ ಭಸಿತಾವದಾತರುಚಿಭಾರೈಃ .
ವರ್ಜಿತಗರ್ಜಿತಲೇಶೋ ವರ್ಷತಿ ಬೋಧಂ ಬಲಾಹಕಃ ಕೋಽಪಿ .. 23..

ಮಂಡಿತಚಂಪಕಗಹನಂ ಖಂಡಿತತಮಭೇದವಾದಿಜನಕಥನಂ .

ದಂಡಿತಮದಾದಿಷಡರಿಂ ಪಂಡಿತಮಣಿಮಾನತೋಽಸ್ಮಿ ಪರಮಗುರುಂ .. 24..

ಸ್ಪರ್ಶಿತಭುಜಂಗಭೀತಿರ್ದರ್ಶಿತಷಡ್ದರ್ಶನಸ್ವವಾಗ್ರೀತಿಃ .

ವಿದ್ಯಾಪಾರಾವಾರಂ ವಿಮತವಿದಾರಂ ವಿಧೇಯಸುಖಭಾರಂ .

ಭೂಮೌ ಕೃತಾವತಾರಂ ಗೌರೀದಾರಂ ಭಜೇ ಗುರುಮುದಾರಂ .. 27..

ವಿಜ್ಞಾನೌಧನಿಕಾಯಂ ವಿನಷ್ಟಮಾಯಂ ವಿಶುದ್ಧಜನಗೇಯಂ .

ಕಲಿತಮಖಸಂಪ್ರದಾಯಂ ಗುಣಸಮುದಾಯಂ ಗುರುಂ ರಸಾದಾಯಂ .. 30..

ವಿಹಿತಾಮ್ನಾಯತ್ರಾಣಾನ್ ವಿರಚಿತವಿದ್ಯಾಖ್ಯರತ್ನವಿಶ್ರಾಣಾನ್ .

ಕಾನಪಿ ವಾಣೀಪ್ರಾಣಾನ್ ಕಲಯೇ ಭಸಿತಂ ಸಿತ್ತಂ ಸುಬಿಭ್ರಾಣಾನ್ .. 31..

ನಿಜಮಹಿಮಭರಿತಲೋಕಂ ನಿತರಾಮುದ್ಯತ್ತಮೋಪಹಾಲೋಕಂ .

ವಿಮತಭಿದಾಧೃತಯತ್ನಂ ವಿದ್ಯಾರತ್ನಂ ವಿರಾಜತೇ ಕಿಮಪಿ .. 32..

ಸ್ಫಾರೀಭವತ್ಸ್ವವಾಚಾ ದೂರಿಕೃತದುರ್ಮತಸ್ಥದುಷ್ಟಗಜಃ .
ಪುಣ್ಯೇ ಚಂಪಾರಣ್ಯೇ ಖೇಲತಿ ವಿಜ್ಞಾನಕೇಸರೀ ಕಶ್ಚಿತ್ .. 33..

ಗುರುರಪಿ ಕವಿತಾಶಾಲೀ ಶುಚಿರಪಿ ಭಾಸ್ವಾನ್ ವಿಭೂತಿಭರಿತೋಽಪಿ .

ಸಂಪದಿ ನಿರೀಹಚೇತಾಃ ಸಂವಿತ್ಪೂರಃ ಪ್ರಕಾಶತೇ ಕೋಽಪಿ .. 34..

ಕಲಿನಾ ಮರ್ಮಹತಾನಾಂ ಕರ್ಮವರಾಣಾಂ ಸ ಕಶ್ಚಿದಾಲಂಬಃ .

ಶಿಷ್ಟಾನಾಂ ಸಹಕೃತ್ವಾ ಶಿತಯಾ ಬುದ್ಧ್ಯಾ ತು ಜೀವಸಹಯುಧ್ವಾ .
ಶ್ರುತಿನಿವಹಪಾರದೃಶ್ಯಾ ರಾಜತಿಯಜ್ವಾ ಸ ಮೇ ಮತಾವೃಜ್ವಾಂ .. 36..

ವಿಬುಧಜನೈರಪಿ ಮೃಗ್ಯಂ ವಿಶಿಷ್ಯ ಭೂಪಾಲಕಾರ್ಹಣಾಯೋಗ್ಯಂ .

ವಿನತಜನಮಾತ್ರಭೋಗ್ಯಂ ವಿಧಿಮಹಿಲಾಯಾ ವಿರಾಜತೇ ಭಾಗ್ಯಂ .. 37..

ಭಿಂದಾನಮಖಿಲವಿಶಯಂ ವಿಂದಾನಂ ವಿವಿಧಶಾಸ್ತ್ರವಾಕ್ಯಾರ್ಥಂ .

ಮಂದಾನನುಗೃಹ್ಣಂತಂ ಸ್ಪಂದಾನಂತರಿತಚಕ್ಷುರೀಕ್ಷೇ ತಂ .. 38..

ಕಲಿನಾ ಮಲಿನಸ್ವಾಂತೈರ್ಭ್ರಾಂತೈಃ ಸಂಚಾಲಿತೇನ ಶೀಲೇನ .

ಗಾಢಂ ದೃಢ ಇತಿ ಕಲಿತಃ ಪಂಡಿತ ಏಕಃ ಪರೋರಜಾ ಭಾತಿ .. 39..

ಭಸ್ಮಿತದುರ್ಮತತೂಲಂ ಭವ್ಯಯಶಃ ಕೃತಹರಿದ್ವರದುಕೂಲಂ .

ಜಡತಾಸರಿತಃ ಕೂಲಂ ಜಯತಿ ಜಗತ್ಯಾಂ ಮಹಸ್ತು ಚಿನ್ಮೂಲಂ .. 40..

ಶ್ರಿತನಂದನಸ್ವಭಾವಃ ಶಾಖಾಶತಭೂಷಿತೋ ಬುಧಶ್ಲಾಘ್ಯಃ .
ಕಲ್ಪಕಭೂರುಹ ಏಕೋ ಜಲ್ಪತಿ ಜಗತಾಂ ಕಲಾಃ ಸಮಸ್ತಾಶ್ಚ .. 41..
ಅಜ್ಞಾತಪರುಷಘೋಷೋ ವಿಜ್ಞಾನಾಬ್ಧಿಃ ಪರೇಣ ಪುರುಷೇಣ .

ವಿಲಸಿತನಿಜಾಂತರೋಽಸೌ ವಿತರತಿ ಕಶ್ಚಿತ್ ಸರಸ್ವತೀಂ ಭಜತಾಂ .. 42..

ಸಂಪೂರ್ಣಶಾರದಾಗಮಸಂಪ್ರಾಪ್ತೋಲ್ಲಾಸಭಾಸುರೋ ಜಗತಿ .

ಏಕೋ ಹಿ ರಾಜಹಂಸೋ ಲೋಕೋತ್ತರ ಏಜತೇ ವಿಶುದ್ಧಾತ್ಮಾ .. 43..
ರಕ್ಷನ್ ಕ್ಷಮಾಮಜಸ್ರಂ ತಕ್ಷನ್ ದುರ್ವಾದಕೇಲಿಮಾಕ್ಷಿಪ್ಯ .
ಅಪಥವಿದೂರಪ್ರಕೃತಿರ್ನೃಪ ಇವ ಕಶ್ಚಿದ್ ವಿಪಶ್ಚಿದಾಭಾತಿ .. 44..

ವಿಜ್ಞಾನರಾಶಿಕೋಶಂ ವಿತ್ತನಿರಾಶಂ ವಿರುದ್ಧಮತನಾಶಂ .

ವಿಮಲಯಶೋಭರಿತಾಶಂ ಜಿತವಾಗೀಶಂ ಶ್ರಯಾಮಿ ಗುರ್ವೀಶಂ .. 45..

